
Die infinitief vorm deel van die werkwoord en begin gewoonlik met om en eindig 
met te en die werkwoord.
Voorbeelde: Ek geniet dit om gesond te eet.

Ek wil leer om meer gesond te eet.

Die infinitief saam met die woorde behoort, hoef, skyn en blyk kry slegs te en die 
werkwoord (geen om nie).

Voorbeelde:

behoort (suppose to) Jy behoort gesond te eet.
hoef (have to) Jy hoef nie gesond te eet nie.
blyk (seems) Diabetes blyk ’n probleem te wees.

Onthou: Die infinitief begin met om en eindig met te gevolg deur die werkwoord.

Die infinitief (infinitive form)

 1. Skryf jou eie sinne deur gebruik te maak van die infinitief. Begin 
met die woorde soos aangedui, bv. Ek geniet dit om by my 
vriende te kuier. (Jy mag nie dieselfde sin herhaal nie.)

a) Ek het vergeet

 b) Ek hoop 

c) Hy het belowe

 d) Hulle het besluit

e) Ek hou daarvan

f) Sy behoort

g) Dis nie maklik

Ken die woorde

belowe – promise

besluit – decide
geniet – enjoy
gesond – healthy

hou daarvan – like

kuier – visit
maklik – easy
moeilik – difficult

moet – must
vergeet – forget

 2. Kyk na die prente en voltooi die sinne elke keer met die 
infinitief van die werkwoord.

Die seun oefen elke dag.

a) Die seun probeer

Ek studeer verder.

b) Ek beplan

Ek kyk na The Biggest Loser Australia.

c) Ek is besig

Hy sing voor die beoordelaars van Idols.

d) Hy blyk

 3. Vertaal die sinne in Afrikaans.

a) I hate standing in a line.

 b) You are supposed to jog every day.

 4. Voeg die sinne bymekaar deur elke keer die infinitief van die 
tweede sin te gebruik, bv. Ons draf in die oggend. Ons wil fiks 
word. = Ons draf in die oggend om fiks te word.

a) Ek eet gesond. Ek wil gewig verloor.

 b) Die kinders gee elkeen R5. Die kinders ondersteun hulle
skool.

Ken die woorde

beoordelaars – judges

beplan – plan
besig – busy
draf – jog
elke dag – every day

lief vir – love
probeer – try
reën – rain
ry – line
studeer – study

